 
वीडियो 1 – EN योजना से परिचय
श्रोतागण – NHS Resolution और EN से परिचय के रूप में सभी परिवारों के लिए 
 
हम मानते हैं कि यह आपके, आपके परिवार और प्रियजनों के लिए बेहद मुश्किल समय है और हमें खेद है कि आप इस दौर से गुज़र रहे हैं। हम उम्मीद करते हैं कि हम इस एनीमेशन में आपके कुछ सवालों के जवाब दे पाएँगे।   

NHS Resolution कौन है?
हम नैदानिक ​​लापरवाही के मामलों सहित, NHS के खिलाफ़ किए गए कानूनी दावों के प्रबंधन के लिए ज़िम्मेदार संगठन हैं। हमारी भूमिका में सुधार के लिए सीख को साझा करना और रोगी देखभाल के लिए संसाधनों को संरक्षित करना शामिल है।

चिकित्सीय ​​लापरवाही क्या है?

'चिकित्सीय ​​लापरवाही' किसी चिकित्सीय ​​स्थान में ऐसा कार्य करना या कार्य करने में विफल रहना है, जिससे देखभाल का उम्मीद किया गया स्तर पूरा नहीं होता है, जिसके परिणामस्वरूप चोट पहुँचती है या हानि होती है। 

NHS Resolution की Early Notification Scheme (या प्रारंभिक अधिसूचना योजना) क्या है?

चिकित्सक और वकील उन परिस्थितियों की सक्रिय रूप से जांच करने के लिए मिलकर काम करते हैं जहां शिशुओं को जन्म के समय विशिष्ट मस्तिष्क की चोटें लगी हैं ताकि यह निर्धारित किया जा सके कि क्या नुकसान चिकित्सीय ​​लापरवाही से हुआ है। यह स्कीम कानूनी परीक्षणों का उपयोग करके आपको प्राप्त हुई देखभाल की प्रारंभिक जांच करती है और जहां चिकित्सीय ​​लापरवाही हुई है, वहां मुआवजा प्रदान करती है। यह स्कीम इस बात को सुनिश्चित करने में मदद करती है कि मातृत्व और नवजात शिशु देखभाल में सुधार के लिए सहयोगात्मक रूप से काम करते हुए सीखने के लिए कदम उठाए जाएं।

जांच के लिए EN योजना मानदंड
जो बच्चे इन मानदंडों को पूरा करते हैं, उनका जन्म 37 सप्ताह या उससे अधिक की गर्भावस्था पर प्रसव के बाद हुआ होना चाहिए। उनका MRI ब्रेन स्कैन भी असामान्य होना चाहिए, जिसमें इंट्रापार्टम हाइपोक्सिक इस्केमिक एन्सेफैलोपैथी (intrapartum hypoxic ischaemic encephalopathy) या HIE के सबूत दिखाई दें। दुर्लभ परिस्थितियों में, यदि आपका बच्चा अन्य विशिष्ट नैदानिक ​​कारकों के कारण इस मानदंड को पूरा नहीं करता है, तो हम विचार कर सकते हैं कि समीक्षा की आवश्यकता है। जो शिशु ऐच्छिक सीजेरियन सेक्शन से पैदा हुए हैं, तथा जिन शिशुओं की दुर्भाग्यवश जीवन के पहले सप्ताह (0-6 दिन) के भीतर मृत्यु हो गई है, वे इस योजना में शामिल नहीं हैं। 
 

EN योजना जांच प्रक्रिया

जो बच्चा योजना के मानदंडों को पूरा करता है, ट्रस्ट उसके जन्म की रिपोर्ट NHS Resolution को देगा। हम आपके साथ इस बात पर सहमत होंगे कि आप क्या चाहेंगे कि हम कितनी बार और किस माध्यम से आपसे संपर्क करें। यदि आप किसी भी समय अपने वकीलों को निर्देश देते हैं, तो हम सीधे आपसे संवाद करने के बजाय उनसे संवाद करेंगे।

चरण 1	आपकी पूर्ण मातृत्व और नवजात सुरक्षा जांच (Maternity and Newborn Safety Investigations) या MNSI रिपोर्ट प्राप्त होने के बाद, अस्पताल इसे हमारे साथ साझा करता है। आपके शिशु के MRI स्कैन के विवरण की जांच की जाती है और यदि इस बात का सबूत मिलता है कि आपके शिशु को प्रसव के दौरान हाइपोक्सिक मस्तिष्क की चोट लगी है, तो हम अगले चरण पर आगे बढ़ते हैं।[image: Clock with solid fill]
1 महीने तक




चरण 2	हम आपकी नैदानिक देखभाल की प्रारंभिक समीक्षा पूरी करेंगे और फिर आपको पत्र लिख कर परिणाम बताएंगे। जहां ऐसी कोई संभावित चिंता हो कि प्रदान की गई देखभाल के कारण आपके शिशु को चोट पहुंची है, वहां हम पूर्ण कानूनी जांच करेंगे। यदि आपके बच्चे का जन्म 1 अक्तूबर 2023 के बाद हुआ है, तो हम आपसे ऐसा करने की अनुमति मांगेगे और आपसे एक हस्ताक्षरित फॉर्म भेजने के लिए कहेंगे, ताकि हमें अतिरिक्त मेडिकल रिकॉर्ड तक पहुंच की अनुमति मिल सके।[image: Clock with solid fill]
3 महीने तक 


चरण 3	हमें आपकी अनुमति मिल जाने पर, हम आपसे संपर्क करेंगे और अगले कदम के बारे में बताएंगे।

चरण 4 	इसके बाद रिकॉर्डों को स्वतंत्र चिकित्सा-कानूनी विशेषज्ञों के साथ साझा किया जाता है, जो नैदानिक ​​लापरवाही कानूनी परीक्षणों का उपयोग करके आपको प्राप्त देखभाल पर अपना दृष्टिकोण प्रदान करते हैं। विशेषज्ञों के प्रकार अलग-अलग होंगे, लेकिन अक्सर इसमें एक मिडवाइफ, एक प्रसूति विशेषज्ञ, एक नवजात शिशु विशेषज्ञ और एक न्यूरोरेडियोलॉजिस्ट शामिल होते हैं। 

चरण 5	NHS Resolution विशेषज्ञों की राय पर विचार करेगा और आपको प्राप्त देखभाल पर चर्चा करने के लिए उनसे मुलाकात कर सकता है। इससे यह तय किया जाता है कि क्या देखभाल के कारण आपके बच्चे को चोट लगी या इसमें उसका योगदान रहा, और क्या वे मुआवजे के हकदार हैं। कानूनी सलाह देते या प्राप्त करते समय प्रस्तुत किए गए दस्तावेज़ों की "कानूनी विशेषाधिकार" नामक सिद्धांत के तहत सुरक्षा की जाती है। इसका अर्थ यह है कि हम आपको जांच के दौरान तैयार की गई विशेषज्ञ रिपोर्टों या अन्य दस्तावेज़ों की प्रतियां नहीं दे पाएंगे। यदि आप अपने वकीलों को स्वयं निर्देश देते हैं तो भी कानूनी विशेषाधिकार लागू होता है।


चरण 6	हम जांच के परिणाम के साथ आपको या आपके वकील को पत्र लिखेंगे। इस विस्तृत पत्र में बताया जाएगा कि क्या आपकी देखभाल उचित थी और क्या नैदानिक लापरवाही की पहचान की गई है या नहीं। यह पत्र आपके द्वारा निर्देशित किसी भी वकील के साथ साझा किया जा सकता है। कृपया ध्यान दें कि यदि आगे और जांच की आवश्यकता होगी तो इस पत्र को प्राप्त करने में 18 महीने से अधिक समय लग सकता है। [image: Clock with solid fill]
18 महीने




क्या मुझे अपने खुद के लिए कानूनी सलाह लेनी चाहिए?

आप किसी भी समय स्वतंत्र कानूनी सलाह ले सकते हैं। वैकल्पिक रूप से, आप यह विचार करने से पहले कि दावा करने के लिए किसी विशेषज्ञ नैदानिक ​​लापरवाही वकील से संपर्क करना है या नहीं, जांच का परिणाम प्राप्त होने तक प्रतीक्षा करना चाह सकते हैं। हमने उन संगठनों का विवरण उपलब्ध कराया है जो आपकी सहायता कर सकते हैं।


संपर्क विवरण

आप Family Liaison and Mediation (पारिवारिक संपर्क और मध्यस्थता) टीम से टेलीफोन द्वारा 0207 811 6263 (सोमवार से शुक्रवार) पर या ईमेल द्वारा nhsr.enteam@nhs.net पर संपर्क कर सकते हैं। 


मैं सलाह/सहायता के लिए कहां जा सकता/सकती हूं?
ऐसे बहुत से संगठन हैं जो आपको बताते हैं कि सलाह कहां से लेनी है तथा प्रभावित परिवारों को सहायता प्रदान कर सकते हैं। अधिक जानकारी के लिए कृपया NHS Resolution की वेबसाइट रोगियों, परिवारों या देखभालकर्ताओं के लिए सहायता - NHS Resolution पर जाएं।
सहायता संगठन [to go under animation]

Action against Medical Accidents (AvMA) 
www.avma.org.uk 
AvMA एक स्वतंत्र चैरिटी है जो निम्न दर्जे की स्वास्थ्य सेवा से प्रभावित लोगों को मुफ़्त सलाह, सूचना और सहायता प्रदान करती है, वे आपको ऐसे वकीलों के पास भेज सकते हैं जो इस काम में विशेषज्ञ हैं और जो उनके द्वारा मान्यता प्राप्त हैं। AvMA मातृत्व से संबंधित जांचों, Early Notification Scheme (प्रारंभिक अधिसूचना स्कीम) और अन्य प्रक्रियाओं पर परिवारों को सलाह और सहायता दे सकती है। AvMA की टेलीफोन हेल्पलाइन भी मुफ़्त सलाह प्रदान करती है और इसमें पेशेवर वालंटियर काम करते हैं। यह हेल्पलाइन सोमवार से शुक्रवार तक सुबह 10 बजे से दोपहर 3.30 बजे तक खुली रहती है। फोन: 0345 123 23 52.

Bliss 
hello@bliss.org.uk 
राष्ट्रीय चैरिटी जो समय से पहले या बीमार पैदा हुए बच्चों और उनके परिवारों की सहायता करती है। वे एक फ्रीफ़ोन हेल्पलाइन के माध्यम से सलाह और सहायता पेश कर सकते हैं। फोन: 020 7378 1122.

Citizens Advice Bureau 
www.citizensadvice.org.uk 
वालंटियर द्वारा मुफ़्त सलाह जो शायद आपका किसी कानूनी सलाहकार से संपर्क करवा सकता है।

Law Society 
www.lawsociety.org.uk 
ऐसा संगठन जो इस बारे में विवरण प्रदान कर सकता है कि स्वतंत्र कानूनी सलाह प्राप्त करने के लिए किसी विशेषज्ञ चिकित्सीय ​​लापरवाही वकील से संपर्क कैसे करना है।

NHS Improving Access to Psychological Therapy  
www.england.nhs.uk/mental-health/adults/iapt/ 
IAPT सेवा के माध्यम से क्षेत्रीय आधार पर मनोवैज्ञानिक चिकित्सा तक निःशुल्क पहुँच। इस तक लिंक द्वारा पहुँचा जा सकता है और स्व-रेफ़रल के विवरणों सहित आपके क्षेत्र में सेवाओं का पता लगाया जा सकता है।

Peeps HIE 
www.peeps-hie.org
हाइपोक्सिक इस्केमिक एन्सेफैलोपैथी (Hypoxic Ischaemic Encephalopathy या HIE) के साथ पैदा हुए बच्चों से प्रभावित परिवारों को सहायता। फोन: 0800 987 5422.

Sands 
www.sands.org.uk 
यह एक चैरिटी संस्था है, जो शिशु की मृत्यु से प्रभावित किसी भी व्यक्ति को सहायता प्रदान करने तथा शोक संतप्त माता-पिता को मिलने वाली देखभाल में सुधार लाने के लिए स्थापित की गई है।

Samaritans 
www.samaritans.org 
वर्ष के 365 दिन 24 घंटे निःशुल्क सुनने और सलाह देने की सेवा। यूके और आयरलैंड गणराज्य से किसी भी समय किसी भी फ़ोन से 116 123 पर कॉल करके उनसे संपर्क किया जा सकता है।

